
1. ÜMUMİ MÜDDƏALAR 

1.1. Azərbaycan Respublikası Mərkəzi Bankının Kapital bazarı fəaliyyətinə dair 

siyasət və tənzimlənmə departamenti (bundan sonra - Departament) Azərbaycan 

Respublikası Mərkəzi Bankının (bundan sonra - Mərkəzi Bank) mərkəzi aparatının struktur 

bölməsidir. 

1.2. Departament öz fəaliyyətində Azərbaycan Respublikasının Konstitusiyasını, 

"Azərbaycan Respublikasının Mərkəzi Bankı haqqında", “Qiymətli kağızlar bazarı 

haqqında”, “İnvestisiya fondları haqqında” Azərbaycan Respublikasının qanunlarını, 

Azərbaycan Respublikasının qüvvədə olan digər normativ hüquqi aktlarını, Mərkəzi 

Bankın normativ xarakterli aktlarını, İdarə Heyətinin və daxili komitələrin qərarlarını, 

Mərkəzi Bank üzrə əmrləri, sərəncamları və bu Əsasnaməni rəhbər tutur. 

1.3. Departament bu Əsasnamə ilə müəyyən olunmuş funksiyaların yerinə 

yetirilməsi prosesində Mərkəzi Bankın digər struktur bölmələri və qurumları ilə fəaliyyətini 

əlaqələndirir. 

 

2. DEPARTAMENTİN FƏALİYYƏTİNİN ƏSAS MƏQSƏDİ 

Departamentin fəaliyyətinin əsas məqsədi qiymətli kağızlar bazarı və törəmə 

maliyyə alətləri sahəsində tənzimləmənin effektiv həyata keçirilməsi, kapital bazarının 

sabitliyinin və dayanıqlığının təmin edilməsi və inkişafının dəstəklənməsindən  ibarətdir.  

 

3. DEPARTAMENTİN ƏSAS FUNKSİYALARI 

Departamentin əsas funksiyaları aşağıdakılardır: 

3.1. kapital bazarı iştirakçılarının sabitliyinin və dayanıqlığının təmin edilməsinə 

yönəldilmiş Mərkəzi Bankın tənzimləmə və nəzarət siyasəti üzrə təkliflərin hazırlanması; 

3.2. siyasət və tənzimləmə üzrə normativ tələblərin, eləcə də yeni tənzimləmə 

proseslərinin tətbiqi ilə əlaqədar Mərkəzi Bankın nəzarət və digər aidiyyəti struktur 

bölmələrinin əməkdaşlarına, habelə Mərkəzi Bankın nəzarət subyektlərinə metodoloji 

dəstəyin göstərilməsi; 

3.3. kapital bazarını tənzimləyən normativ-metodoloji bazanın formalaşdırılması və 

mövcud bazanın təkmilləşdirilməsi üzrə normayaratma fəaliyyətinin həyata keçirilməsi;  

3.4. kapital bazarının inkişaf strategiyasının formalaşdırılması və icrasının təmin 

edilməsi;  

3.5. kapital bazarının inkişafının dəstəklənməsi məqsədilə tədbirlərin görülməsi və 

təbliği işində iştirak edilməsi;  

3.6. qiymətli kağızlar bazarında və törəmə maliyyə alətləri bazarında ticarətin 

tənzimlənməsi ilə bağlı qanunvericilikdən irəli gələn tədbirlərin görülməsi; 

3.7. mərkəzi depozitarın fəaliyyətinin Mərkəzi Bankla əlaqələndirilməsi işinin təşkili; 

3.8. Departamentin büdcə layihəsinin hazırlanması və icrasının təmin edilməsi; 

3.9. Departamentə aidiyyəti üzrə daxil olan müraciətlərə baxılması, məktub və 

sorğulara cavabların hazırlanması; 

3.10.  rəhbərliyin tapşırığı ilə Departamentin fəaliyyət istiqamətləri üzrə digər işlərin 

yerinə yetirilməsi. 

 

4. DEPARTAMENTİN TƏŞKİLATİ STRUKTURU VƏ İDARƏ OLUNMASI 

4.1. Departamentin təşkilati strukturu aşağıdakı şöbələrdən  ibarətdir: 

4.1.1. Prudensial siyasət şöbəsi; 

4.1.2. Tənzimlənmə və nəzarətin metodologiyası şöbəsi. 

4.2. Departamentin fəaliyyətinə direktor rəhbərlik edir. Departament direktoru işdə 

olmadıqda onun səlahiyyətlərini direktor müavini (olduqda) həyata keçirir, bu şərtlə ki, 

rəhbərlik tərəfindən direktor vəzifəsinin icrası şöbə rəislərindən birinə və ya digər şəxsə 

həvalə edilməsin.   

4.3. Departamentin nomenklatur vəzifəli şəxsləri Mərkəzi Bankın İdarə Heyəti 

tərəfindən və ya İdarə Heyətinin müəyyən etdiyi qaydada vəzifəyə təyin və vəzifədən azad 

olunurlar.  

 

5. DEPARTAMENTİN İŞİNİN TƏŞKİLİ  

5.1. Prudensial siyasət  şöbəsi: 

5.1.1. kapital bazarında tənzimləmə və nəzarət üzrə müəyyən edilmiş strateji 

hədəflərə əsaslanaraq siyasətin formalaşdırılması üzrə təkliflər hazırlayır; 

5.1.2. kapital bazarının infrastrukturunun təkmilləşdirilməsi və səmərəliyinin 

artırılması üzrə təkliflər verir; 

5.1.3. kapital bazarının tənzimlənməsi üzrə beynəlxalq təcrübədə istifadə olunan 

nəzəri və təcrübi məsələləri öyrənir, alternativ tənzimləmə alətlərinin tətbiqi üzrə təkliflər 

hazırlayır; 

5.1.4. kapital bazarında yeni alətlərin formalaşdırılması, proses və prosedurların 

optimallaşdırılması üzrə təkliflər verir; 

5.1.5. qiymətli kağızlar bazarında lisenziyalaşdırılan şəxslər, investisiya fondları və 

onların idarəçilərinin stress-testləşməsi metodologiyasının hazırlanması üzrə aidiyyəti 

struktur bölməyə təkliflər verir; 

5.1.6. kapital bazarının inkişaf strategiyasının formalaşdırılması üzrə təkliflər verir; 

5.1.7. kapital bazarının inkişafının dəstəklənməsi və təbliğində iştirak edir; 

5.1.8. qəbul edilmiş dövlət proqramlarının icrası ilə əlaqədar öz səlahiyyətləri 

çərçivəsində hesabatların hazırlanmasını təmin edir; 

5.1.9. Departament rəhbərliyinin tapşırığı ilə Mərkəzi Bankın rəhbərliyi və struktur 

bölmələri üçün arayışlar və materiallar hazırlayır; 

5.1.10. rəhbərliyin tapşırıqlarına uyğun olaraq fəaliyyət istiqamətləri üzrə digər işləri 

yerinə yetirir. 

 

5.2. Tənzimlənmə və nəzarətin metodologiyası şöbəsi: 

5.2.1. qiymətli kağızlar bazarında lisenziyalaşdırılan şəxslərin, investisiya fondları 

və investisiya fondlarının idarəçilərinin fəaliyyətinin tənzimlənməsinə və nəzarətin təşkilinə 

dair normativ-metodoloji bazanın formalaşdırılması və mövcud bazanın təkmilləşdirilməsi 

üzrə normayaratma fəaliyyətini həyata keçirir; 

5.2.2. kapital bazarını, o cümlədən kapital bazarının iştirakçılarının fəaliyyətini 

tənzimləyən qanunvericilik aktlarının hazırlanmasında iştirak edir; 

5.2.3. mərkəzi depozitar, klirinq təşkilatı və fond birjasının daxili qaydalarının 

optimallaşdırılması üzrə təkliflər verir, fond birjasının və klirinq təşkilatının daxili 

qaydalarına rəy bildirir; 

5.2.4. prudensial normativlərin və tələblərin tətbiqi, habelə səlahiyyətlərinə aid digər 

məsələlər üzrə lisenziyalaşdırılan şəxslərə, həmçinin Mərkəzi Bankın nəzarət funksiyasını 

həyata keçirən əməkdaşlarına və digər aidiyyəti struktur bölmələrinə metodoloji dəstək 

göstərir;  

5.2.5. lisenziyalaşdırılan şəxslərdən, habelə xarici və yerli qurumlardan daxil olan 

sorğuların aidiyyəti üzrə cavablandırılmasını təmin edir; 

5.2.6.  kapital bazarının iştirakçıları üzrə requlyativ çərçivəyə nəzərdə tutulan 

dəyişikliklərə dair kapital bazarı sektorunun mövqeyini qiymətləndirir, lisenziyalaşdırılan 

şəxslər ilə daim dialoqun olmasını təmin edir; 

5.2.7. səlahiyyətinə aid məsələlər üzrə arayışlar və materiallar hazırlayır; 

5.2.8. rəhbərliyin tapşırıqlarına uyğun olaraq fəaliyyət istiqamətləri üzrə digər işləri 

yerinə yetirir. 

6. YEKUN MÜDDƏA 

Bu Əsasnamə təsdiq edildiyi gündən qüvvəyə minir. 

 

 

 Mərkəzi Bankın sədri       Taleh Kazımov 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


